
INNOVATSION-INVESTITSION 
TADBIRKORLIKNI RIVOJLANTIRISHNING 
XORIJIY TAJRIBASI
Sh. Bayramova
TDIU “Iqtisodiyot nazariyasi” kafedrasi mustaqil tadqiqotchisi

Annotatsiya. Mazkur tezisda innovatsion-investitsion tadbirkorlikni rivojlantirishning xorijiy tajribasi Janubiy Koreya, 
Germaniya, Xitoy va Singapur misolida tahlil qilingan. Ushbu mamlakatlarda innovatsion tadbirkorlikni davlat tomonidan 
qo‘llab-quvvatlash, startaplarni moliyalashtirish, texnologiyalar transferi va ilm-fan hamda biznes hamkorligi mexanizmlari 
yoritilgan. Xorijiy tajribani umumlashtirish asosida innovatsion-investitsion tadbirkorlikni rivojlantirish bo‘yicha tegishli xulo-
salar shakllantirilgan.

Kalit so‘zlar: innovatsion-investitsion tadbirkorlik, innovatsiya, investitsiya, startap, ITTKI, texnologiyalar transferi, davlat 
qo‘llab-quvvatlashi, xorijiy tajriba.

Abstract. This thesis analyzes foreign experience in developing innovative and investment entrepreneurship using the exam-
ples of South Korea, Germany, China, and Singapore. The mechanisms of state support for innovative entrepreneurship, startup 
financing, technology transfer, and cooperation between science and business in these countries are examined. Based on the 
generalization of foreign experience, relevant conclusions on the development of innovative and investment entrepreneurship 
are formulated.

Keywords: innovative and investment entrepreneurship, innovation, investment, startup, R&D, technology transfer, state sup-
port, foreign experience.

Аннотация. В тезисе проанализирован зарубежный опыт развития инновационно-инвестиционного 
предпринимательства на примере Южной Кореи, Германии, Китая и Сингапура. Рассмотрены механизмы 
государственной поддержки инновационного предпринимательства, финансирования стартапов, трансфера 
технологий и взаимодействия науки и бизнеса в этих странах. На основе обобщения зарубежного опыта 
сформулированы соответствующие выводы по развитию инновационно-инвестиционного предпринимательства.

Ключевые слова: инновационно-инвестиционное предпринимательство, инновации, инвестиции, стартап, НИОКР, 
трансфер технологий, государственная поддержка, зарубежный опыт.

K I R I S H
Innovatsion-investitsion tadbirkorlikni rivojlantirishning xorij amaliy tajribasini o‘rganish zamonaviy 

iqtisodiyotda davlat, biznes va ilmiy-tadqiqot sektori o‘rtasidagi institutsional o‘zaro aloqalarni takomillashtirish 
uchun muhim nazariy-amaliy ahamiyatga ega. Jahon amaliyoti shuni ko‘rsatadiki, innovatsion tadbirkorlikning 
barqaror o‘sishi tasodifiy bozor jarayoni emas, balki maqsadli davlat siyosati, moliyaviy instrumentlar 
diversifikatsiyasi, texnologiya transferi infratuzilmasi va xususiy kapitalni rag‘batlantiruvchi qoidalar tizimi 
asosida yuzaga keladi.1

Xorijiy tajribani tahlil qilishda mamlakatlarning rivojlanish modellari, davlat boshqaruvi uslubi va innovatsion 
ekotizim yetukligi turlicha ekanini hisobga olish zarur. Shu sababli mazkur paragrafda innovatsion-investitsion 
tadbirkorlikni qo‘llab-quvvatlashning to‘rtta turli modeli Janubiy Koreya, Germaniya, Xitoy va Singapur tajribasi 
qiyosiy ravishda o‘rganiladi. Ushbu mamlakatlar tanlovi quyidagi mezonlar asosida amalga oshirildi: birinchidan, 
davlat ishtirokining turli shakllari; ikkinchidan, innovatsion siyosatning institutsional rivojlanganlik darajasi; 
uchinchidan, amaldagi natijalarning aniq statistik ko‘rsatkichlarda aks etishi; to‘rtinchidan, mazkur tajribalardan 
O‘zbekiston uchun tatbiqiy xulosa chiqarish imkoniyati.2 1-rasmda mamlakatlarda ichki yalpi mahsulotga 
nisbatan ilmiy-tadqiqot va tajriba-konstruktorlik ishlari xarajatlarining ulushi keltirilgan. Ushbu ko‘rsatkich 
innovatsion-investitsion tadbirkorlik rivojlanganlik darajasining muhim indikatorlaridan biri hisoblanadi. Chunki 
yuqori R&D sarflari davlat va xususiy sektor tomonidan yaratilgan bilimlar bazasi kengayishini, startap va 

1	  OECD. OECD SME and Entrepreneurship Outlook 2023. — Paris: OECD Publishing, 2023. — URL: https://www.oecd.org/industry/smes/oecd-
sme-and-entrepreneurship-outlook-2023-34907e9c-en.htm 

2	 	 World Bank. Research and development expenditure (% of GDP). — World Development Indicators. — URL: https://data.worldbank.org/
indicator/GB.XPD.RSDV.GD.ZS 

texnologik kompaniyalar uchun yangi g‘oyalar zaxirasi paydo bo‘lishini anglatadi.

1-rasm. Tanlangan mamlakatlarda ITTKI xarajatlarining YaIMga nisbati, %3

1-rasm ma’lumotlari innovatsion tadbirkorlik uchun resurs bazasi yaratishda Janubiy Koreya va Singapur 
kabi mamlakatlar davlatining faol strategik pozitsiyasini tasdiqlaydi. Janubiy Koreyada ushbu ko‘rsatkich qariyb 
5 foizga yaqinlashgan bo‘lib, bu mamlakatda ilmiy-tadqiqot va innovatsion faoliyatga yuqori darajada resurs 
yo‘naltirilayotganini ko‘rsatadi. Germaniyada R&D xarajatlari 3 foizdan yuqori darajada barqaror saqlanmoqda. 
Xitoyda esa mazkur ko‘rsatkich nisbatan pastroq bo‘lsa-da, uning yirik iqtisodiy ko‘lami tufayli mutlaq sarflar 
hajmi juda katta. Singapurda yuqori malakali inson kapitali, raqamli infratuzilma va xalqaro biznes muhiti 
innovatsion sarmoyalar samaradorligini oshirib beradi.4 Janubiy Koreya tajribasi innovatsion-investitsion 
tadbirkorlikni rivojlantirishda davlatning strategik koordinator, dastlabki xavfni taqsimlashda ishtirok etuvchi va 
texnologik modernizatsiyani moliyaviy rag‘batlantiruvchi subyekt sifatida ishtirokining muhimligini ko‘rsatadi.5 
Koreyaning TIPS dasturi, ayniqsa, innovatsion-investitsion tadbirkorlikni qo‘llab-quvvatlash vositalaridan biri 
sifatida ajralib turadi. Ushbu modelda xususiy akselerator yoki investor tomonidan saralangan startapga davlat 
tomonidan grant, ITTKI mablag‘i, tijoratlashtirish va globallashuv uchun qo‘shimcha moliyaviy paket taqdim 
etiladi. Bu esa davlat mablag‘larining manzilliligi va xususiy kapitalning multiplikativ ta’sirini kuchaytiradi.6

Germaniya tajribasi esa innovatsion-investitsion tadbirkorlikni rivojlantirishda sanoat, universitet va tadqiqot 
tashkilotlari kooperatsiyasiga asoslangan «tarmoqli-institutsional» model sifatida ahamiyatlidir. Germaniyada 
High-Tech Strategy, EXIST dasturi, KfW bank guruhining startap moliyasi, Fraunhofer jamiyati hamda mahalliy 
klasterlar innovatsiya siyosati asosini tashkil etadi.7 EXIST dasturi universitet va ilmiy markazlarda yaratilgan 
g‘oyalarni startapga aylantirishga qaratilgan. Unda talabalar, tadqiqotchilar va professor-o‘qituvchilar jamoalariga 
biznes-reja tayyorlash, prototip ishlab chiqish va kompaniyani tashkil etish bosqichida grant va konsultatsion 
maslahat ko‘magi ko‘rsatiladi. Bu mexanizm innovatsiya manbai bo‘lgan universitet bilan tijoratlashtirish 
subyekti bo‘lgan tadbirkorlik o‘rtasidagi institutsional uzilishni kamaytiradi.8 

Germaniya modelida Fraunhofer institutlari alohida o‘rin tutadi. Ularning amaliyoti fundamental ilm-fan 
bilan bozor ehtiyojlari o‘rtasidagi «ko‘prik» vazifasini bajaradi: sanoat korxonalariga shartnoma asosida tadqiqot 
xizmatlari ko‘rsatiladi, yangi texnologiyalar sinovdan o‘tkaziladi va korxonalarning innovatsiyaga sarmoya 
kiritish risklari pasaytiriladi. Natijada innovatsiya tadbirkorlikdan ajralgan sohaviy faoliyat emas, balki ishlab 
chiqarish tizimining doimiy qismiga aylanadi.9

Xitoy tajribasi innovatsion-investitsion tadbirkorlikni rivojlantirishda davlatning keng ko‘lamli sanoat 
siyosati, hududiy maxsus zonalar va davlat ishtirokidagi investitsiya fondlari orqali harakat qilishini ko‘rsatadi. 
Xitoyda Torch Program, milliy yuqori texnologiyali zonalar, hududiy yo‘naltiruvchi investitsiya fondlari (guidance 
funds), sanoat parklari va raqamli platformalar yangi texnologiya korxonalari o‘sishining muhim institutsional 
tayanchi hisoblanadi.10 Xitoy amaliyotining muhim jihati — innovatsion-investitsion tadbirkorlikni hududiy 

3	  Manba: World Bank ma’lumotlari asosida muallif ishlanmasi.
4	  Всемирный банк. Расходы на исследования и разработки (% от ВВП) [Research and development expenditure (% of GDP)]. URL: https://data.

worldbank.org/indicator/GB.XPD.RSDV.GD.ZS  
5	  Министерство малого и среднего бизнеса и стартапов Республики Корея (Ministry of SMEs and Startups). Политика и программы 

поддержки стартапов [Policy and programs for startups]. URL: https://www.mss.go.kr 
6	  TIPS Program Korea. Официальный обзор программы [Official overview]. URL: https://www.jointips.or.kr 
7	 	 Германия Федерал Ҳукумати. «High-Tech Strategy 2025» «Юқори технологиялар стратегияси — 2025» [High-Tech Strategy 2025]. URL: 

https://www.hightech-strategie.de  
8	 	 Германия Федерал Ҳукумати. «High-Tech Strategy 2025» «Юқори технологиялар стратегияси — 2025» [High-Tech Strategy 2025]. URL: 

https://www.hightech-strategie.de  
9	 	 Fraunhofer-Gesellschaft. Миссия ва технологияларни трансфер қилиш модели [Mission and transfer model]. URL: https://www.fraunhofer.de 
10	 	 Хитой Халқ Республикаси Фан ва технологиялар вазирлиги / Torch Center. Миллий юқори технологиялар зоналари [National High-Tech 

markazlar orqali rivojlantirishdir. Chjunguansun, Shenchjen, Suchjou va Shanxay kabi innovatsion hududlarda 
soliq yengilliklari, arzon infratuzilma, startap inkubatsiyasi, patentlash xizmatlari, eksportga chiqish kanallari va 
yirik davlat-xususiy fondlar to‘plangan. Bunday hududiy aglomeratsiyaga asoslangan model innovatsiyaning 
hududiy konsentratsiyasini kuchaytiradi va biznes uchun tranzaksion xarajatlarni qisqartiradi.11 

Singapur modelining yana bir ustun jihati — davlat yordamining raqamlashtirilgan, ochiq va tezkor 
ekanidir. Korxonalar aksariyat xizmatlardan yagona elektron platformalar orqali foydalanadi, qo‘llab-quvvatlash 
choralariga ariza berish, baholash va monitoring jarayonlari qisqartirilgan. Bu esa tadbirkorlikda institutsional 
ishonchni oshiradi va innovatsion loyihalarning vaqt xarajatini kamaytiradi.

2-rasmda tanlangan mamlakatlarda yuqori texnologiyali mahsulotlar eksportining sanoat eksportidagi ulushi 
qiyosiy tarzda keltirilgan. Mazkur ko‘rsatkich innovatsion-investitsion tadbirkorlikning amaliy iqtisodiy natijalarini 
baholashda muhim, chunki u yangi texnologiya, ilmiy bilim va sarmoyaning tashqi bozorda raqobatbardosh 
tovarga aylana olganini ko‘rsatadi.

2-rasm. Mamlakatlarda yuqori texnologiyali mahsulotlar eksporti ulushi, %12

2-rasm ma’lumotlari innovatsion-investitsion tadbirkorlikni qo‘llab-quvvatlash siyosatining natijasi faqat 
startaplar soni bilan emas, balki yuqori texnologiyali mahsulotlarni ishlab chiqarish va eksport qilish qobiliyati 
bilan ham baholanishi lozimligini ko‘rsatadi. Singapur va Janubiy Koreyada mazkur ko‘rsatkichning yuqoriligi 
texnologik ishlab chiqarish, logistika va global qiymat zanjirlariga chuqur integratsiya bilan bog‘liq. Xitoyda 
ham yuqori texnologiyali eksport ulushi sezilarli darajada yuqori bo‘lib, bu mamlakatning sanoat bazasi va 
innovatsion tadbirkorlikni keng ko‘lamda rivojlantirish strategiyasi samarasini ifodalaydi. Germaniyada ulush 
nisbatan pastroq bo‘lsa-da, bu mamlakat yuqori sifatli mashinasozlik, sanoatni avtomatlashtirish va ilg‘or 
muhandislik sohalarida yuqori qo‘shilgan qiymatli eksportni ta’minlab kelmoqda.13

X U L O S A  V A  T A K L I F L A R
Bizning fikrimizcha, xorij amaliy tajribasini umumlashtirish quyidagi to‘rtta metodologik xulosaga olib 

keladi. Birinchidan, innovatsion-investitsion tadbirkorlikni rivojlantirishda davlatning vazifasi faqat moliyaviy 
resurs ajratish emas, balki xususiy kapital, ilmiy muassasa va bozor o‘rtasidagi koordinatsiyani tashkil etishdan 
iborat. Ikkinchidan, davlat moliyasi yuqori riskli segmentlarga yo‘naltirilib, xususiy investor uchun signal va 
kafolat vazifasini bajarishi maqsadga muvofiq. Uchinchidan, qo‘llab-quvvatlash siyosati umumiy emas, balki 
loyihaning bosqichiga, tarmoq xususiyatiga va eksport salohiyatiga qarab differensiatsiyalashgan bo‘lishi 
lozim. To‘rtinchidan, natijadorlikni baholashda sarflangan mablag‘ emas, balki jalb qilingan xususiy investitsiya, 
patent, prototip, yangi kompaniya, eksport va mehnat unumdorligi kabi indikatorlarga ustuvor e’tibor qaratish 
maqsadga muvofiq.

Zones]. URL: https://www.chinatorch.gov.cn 
11	  Хитой Халқ Республикаси Давлат кенгаши. Инновацион ривожланишга йўналтирилган сиёсат чоралари [Policies for innovation-driven 

development]. URL: https://english.www.gov.cn 
12	  Manba: World Bank ma’lumotlari asosida muallif ishlanmasi.
13	 	 Всемирный банк. Высокотехнологичный экспорт (% от экспорта промышленной продукции) [High-technology exports (% of manufactured 

exports)]. https://data.worldbank.org/indicator/TX.VAL.TECH.MF.ZS 

